
 SEQ CHAPTER \h \r 1Joe De Wan Troe Dinari Foe Jezus Kristus?

Tekst: Jakobus 1:1. Jakobus, wan dinari foe Gado nanga Masra Jezus Kristus, gi dem twalfoe famiri disi de panja na grontapoe: odi.

Inleiding: Wi abi wan neiging foe loekoe na wan dinari efoe wan slafoe leki wan lagi soema. Ma da vraag de: dinari foe soema?  Meki wi si soema Gado kari Hem dinari?

I. 
Soema na dem dinari foe Gado?

A. 
Mozes

B. 
Jozua

C. 
David

D. 
Jakobus

E. 
Judas

F. 
Dem profeti:

II. 
Soema na dem dinari foe Jezus Kristus? 

A. 
Paulus

B. 
Jakobus

C. 
Dem bribiwan: 

III. 
Wi si dati Jakobus nanga Judas ben de brada foe Masra Jezus Kristus.  Matteus 13:55. A no de da manpikin foe da timreman? Dem no kari hem mama Maria, en dem brada foe Hem Jakobus, Jozef, Simon, nanga Judas? Tokoe dem ben kari Hem Masra Jezus Kristus.  Dem no ben loekoe na Hem leki wan libisoema moro.  Dem ben libi nanga Hem leki brada nanga brada omeni jari, en dem no ben si Hem doe wan sondoe.  

Now meki wi loekoe na dem marki foe wan dinari:

I. 
Da dinari no broko hede efoe trawan dini hem.  Da wroko foe wi de foe dini trawan, en no foe soekoe trawan foe dini wi.  Joe kan prakseri dati da dinari doe hem egi sani, en a meki hem basi wakti hem?  Joe denki dati da basi sa breiti efoe a kom na wroko nomo, ma a no doe noti?  Tokoe fa wi de na ini da kerki?  San wi verwakti?

A. 
Lukas 17:7-10 7. Ma sortoe wan foe oenoe, disi abi wan dinari disi sa diki da gron efoe gi njanjan na dem meti foe hem masra, sa taki gi hem, di a ben komopo foe da gron taki: Go sidon en njan? 8. Oenoe no sa taki gi hem taki: Meki mi njanjan klari, en weri krosi en dini mi te leki mi ben dringi en njan kaba; en baka dati, joe kan go njan en dringi? 9. A sa gi grantangi na da dinari bikasi a ben doe dem sani disi a ben komanderi hem? Mi no denki so.  10. So srefi, di oen ben doe ala dem sani disi A ben komanderi oen foe doe, dan oen moesoe taki: Wi de dinari disi no de waarti, bikasi wi ben doe dem sani disi wi ben moesoe doe nomo.

B. 
Mt. 20:25-28  25. Ma Jezus ben kari dem kom na Hem, en A ben taki: Oen sabi dati dem bigi man foe dem heiden soema tan basi abra dem, en dem disi abi makti taigi trawan san dem moesoe doe. 26. Ma na oen mindri a no moesoe de so, ma da soema disi wani de bigi na oen mindri, hem moesoe de oen dinari;  27. En da soema disi wani de basi na oen mindri, hem moesoe de oen knegti. 28. So srefi Soemapikin no ben kom foe soema dini Hem, ma foe dini trawan, en foe gi Hem libi abra leki wan paiman gi foeroe soema.

II. 
Da dinari no de moro bigi leki hem masra.  Fa a kan sori hemsrefi moro bigi?  

A. 
Te a weiger foe doe san da masra ben gi hem foe doe.  Dan mi poti misrefi leki masra foe da heelal na presi foe Gado srefi. 

B. 
Te a aksi moro respeki gi hemsrefi leki dem ben gi hem masra.

1. 
Johannes 15:20. Membre da woortoe disi Mi ben taki gi oen kaba taki: Da dinari no de bigi moro leki hem masra. Efoe dem ben pina Mi, dem sa pina oen toe; efoe dem ben hori Mi woortoe, dan dem ben sa hori di foe oen toe.

2. 
Johannes 13:16  Troe, troe, Mi taki gi oen taki: Da dinari no de moro bigi leki hem masra; en da soema disi dem ben seni go no de moro bigi leki da soema disi ben seni hem go.

3. 
Matteus 10:24-25  24. Da discipel no de moro bigi leki hem masra; so srefi, da foetoeboi no de moro bigi leki hem basi. 25. A de nofo efoe da discipel gersi hem masra, en da foetoeboi gersi hem basi. Efoe dem ben kari da masra foe da oso Beëlzebul, dem no sa kosi dem dinari foe hem moro foeroe?
III. 
Da dinari lobi Gado nanga hem heri hati.  Efoe mi lobi Gado leki mi moesoe lobi Hem, dan A de da basi foe mi tem, mi moni, mi wroko, mi mati, enz.

A. 
Matt. 6:24  No wan soema kan dini toe masra; bikasi a no sa lobi da wan te a lobi da trawan, en efoe a sa hori na da wan, dan a no sa loekoe na da trawan. Oen no kan dini Gado nanga da soso grontapoe goedoe moksi.

B. 
Mt. 22:37-38  37. Jezus ben taki gi hem taki: Joe moesoe lobi Masra joe Gado nanga joe heri hati, nanga joe heri sieli, nanga joe heri prakseri. 38. Disi de da fosi nanga da moro bigi komanderi.

IV. 
Wan dinari meki sani klari foe te hem masra sa kom: Wi sabi dati efoe wi doe san A wani, A sa gi wi bigi paiman na ini da toekomst.  Wi ben si disi na ini da gersi-tori foe dem pontoe na ini Lukas 19

A. 
Mt. 24:44-46  44. Foe dat'ede oensrefi moesoe de klari toe; bikasi Soemapikin sa kom na wan joeroe disi oen no sa denki. 45. Soema de da vertrouw en koni dinari, disi hem masra ben meki leki basi foe hem oso-dinari foe gi dem dem njanjan na da juisti tem? 46. Blesi foe da dinari dati, te hem masra sa kom, a sa feni hem de wroko so.

V. 
Da dinari soekoe foe meki hem masra prisiri nanga hem, en no libisoema:

A. 
Galaten 1:10  Bikasi now mi proberi foe wini libisoema prakseri, efoe di foe Gado? Efoe mi soekoe foe gi libisoema prisiri? Bikasi efoe mi ben gi libisoema prisiri ete, mi no ben sa de da dinari foe Kristus.

B. 
Efesi 6:6 No foe meki dem ai loekoe na oen leki boen dinari foe gi libisoema prisiri, ma leki dinari foe Kristus, disi doe da wani foe Gado komopo foe oen hati,

VI. 
Da dinari disi de vertrouw na ini wantoe sani sa kisi da kans foe sori hemsrefi vertrouw na ini foeroe sani.

A. 
Matteus 25:20-21  20. En so da soema disi ben kisi feifi talenti ben kom, en a ben tjari feifi talenti moro, en a ben taki: Masra, joe ben gi mi feifi talenti; loekoe, mi ben kisi feifi talenti moro na tapoe. 21. Hem masra ben taki gi hem taki: Joe ben doe boen, joe boen en vertrouw dinari; joe ben de getrouw tapoe wantoe sani; mi sa meki joe basi tapoe foeroe sani; kom na ini da prisiri foe joe masra

B. 
Lukas 16:10-11 10. Da soema disi de getrouw na ini wan pikin sani sa de getrouw toe na ini wan bigi sani; en da soema disi de onregtvaardiki na ini wan pikin sani de onregtvaardiki toe na ini wan bigi sani. 11. Foe dat'ede efoe oen no ben de getrouw na ini grontapoe goedoe, soema sa vertrouw dem troe goedoe na oen anoe?

VII. 
Wan dinari efoe slafoe de foe doe da wani foe hem masra.  Hem masra ben bai hem.  Jezus ben bai wi diri foe troe: I Korintiers 6:19-20 19. San? Oen no sabi dati oen skin de da tempel foe da Santa Jeje disi de na oen ini, disi oen abi foe Gado, en oen no de foe oensrefi? 
20. Bikasi A ben pai wan prijs foe oen kaba; foe dat'ede gi Gado glori ini oen skin, en ini oen jeje, disi de foe Gado.
A. 
Dan wi moesoe gi wisrefi baka na Jezus Kristus: Romeini 6: 12. Foe dat'ede, no gi da sondoe pasi foe de basi abra oen skin, so dati oen sa arki hem na ini hem lostoe; 13. En no gi dem pisi foe oen skin abra leki wrokosani foe ongerechtigheid foe doe sondoe; ma gi oensrefi abra na Gado, leki soema disi ben komopo foe dede en kom na libi baka, en gi dem pisi foe oen skin abra na Gado leki wrokosani foe doe gerechtigheid. 14. Bikasi sondoe no sa de basi na oen tapoe moro; bikasi oen no de na ondro da wet, ma na ondro gnade. 15. San wi sa taki dan? Wi sa doe sondoe, bikasi wi no de ondro da wet moro, ma ondro gnade? Gado moesoe kibri wi! 16. Oen no sabi taki, te oen gi oen srefi abra foe gi jesi na wan soema leki hem dinari, oen de wan dinari foe da soema disi oen de arki; efoe na sondoe foe go dede, efoe foe gi jesi na gerechtigheid? 17. Ma grantangi foe Gado, bikasi fosi oen ben de dinari foe sondoe, ma foe oen hati, oen ben gi jesi na da leri disi wi ben gi oen. 18. Dan oen ben kom fri foe sondoe, en oen ben tron dinari foe gerechtigheid. 19. Now mi taki na libisoema-fasi bikasi foe da swaki-fasi foe oen skin; bikasi so leki oen ben gi dem pisi foe oen skin abra leki dinari foe fisti-sani nanga sondoe te doro sondoe; now so srefi oen moe gi dem pisi foe oen skin abra leki dinari foe gerechtigheid te doro santa-fasi. 20. Bikasi di oen ben de dinari foe sondoe, oen ben de fri foe gerechtigheid. 21. Sortoe froktoe oen ben abi foe dem sani disi meki oen kisi sjem now? Bikasi da kaba foe dem sani de dede. 22. Ma now, di oen kom fri foe sondoe, en oen ben tron dinari foe Gado, oen abi oen froktoe na santa-fasi, en da kaba foe dati de da libi foe teego. 23. Bikasi dede de da paiman foe sondoe, ma da presenti foe Gado de libi foe teego doro Jezus Kristus wi Masra
B. 
Romeini 12:1-2  1. Foe dat'ede, mi brada, mi begi oen nanga da sari-hati foe Gado, dati oen gi oen skin abra leki wan libi ofrandi, disi de santa en boen na ini da ai foe Gado, en disi de da juisti fasi foe dini Hem.
2. En no gi pasi foe oen kom gersi grontapoe, ma meki oensrefi kenki nanga wan njoen prakseri, foe oen kan doe da wani foe Gado, disi de boen, en disi Hemsrefi feni boen, en disi de sondro foutoe.


